
						উইকিসংকলন থেকে

					

					


					
					
					এই পাতাটিকে বৈধকরণ করা হয়েছে। পাতাটিতে কোনো প্রকার ভুল পেলে তা ঠিক করুন বা জানান। 
শ্রীশ্রীগুরুগৌরাঙ্গগান্ধর্ব্বিকাগিরিধরেভ্যো নমঃ।

প্রাকৃতরস-শতদূষণী।


প্রাকৃত-চেষ্টাতে ভাই কভু রস হয় না।

জড়ীয় প্রাকৃতরস শুদ্ধভক্ত গায় না॥

প্রাকৃতরসের শিক্ষা-ভিক্ষা শিষ্যে চায় না।

রতি বিনা যেই রস তাহা গুরু দেয় না॥

নাম রস দুই বস্তু ভক্ত কভু জানে না।

নাম রসে ভেদ আছে ভক্ত কভু বলে না॥

অহং মম ভাবসত্ত্বে নাম কভু হয় না।

ভোগবুদ্ধি না ছাড়িলে অপ্রাকৃত হয় না॥

প্রাকৃত জড়ের ভোগে কৃষ্ণ সেরা হয় না।

জড়বস্তু কোনও কালে অপ্রাকৃত হয় না॥

জড়সত্তা বর্ত্তমানে চিৎ কভু হয় না।

জড় বস্তু চিৎ হয় ভক্তে কভু বলে না॥

জড়ীয় বিষয় ভোগ ভক্ত কভু করে না।

জড়-ভোগ কৃষ্ণ-সেবা কভু সম হয় না॥

নিজ-ভোগ্য কামে ভক্ত প্রেম কভু বলে না।

রসে ডগমগ আছ শিষ্যে গুরু বলে না॥

		 এই পাতা শেষ সম্পাদিত হয়েছে ০০:২১টার সময়, ২০ নভেম্বর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

